
लुधियाना, शुक्रवार
23 मई २०२5

दैनिक हिंदी समाचार-पत्र

पंजाब, चंडीगढ़, हरियाणा, हिमाचल 
प्रदेश, दिल्ली-एनसीआर, उत्तर प्रदेश 

से प्रसारित

TM No: PUNHIN01965/1373008/6749

 ·é¤Ü ÂëcÆU 8% ×êËØ %3
ßáü 3%¥¢·¤106

स्वर्णभूमि टाइम्स के दो वर्ष पूरे होने पर हमारे सुधि 
पाठकों और विज्ञापन दाताओं का धन्यवाद। 



02लुधियाना, शुक्रवार, 23 मई 2025

नई दिल्ली/श्रीनगर : पहलगाम 
में हुए आतंकी हमले को एक महीना 
हो चुका है। 22 अप्रैल को आतंकियों 
ने 26 टूरिस्ट की हत्या कर दी थी। 
हालांकि इस हमले में शामिल आतंकी 
अभी तक पकड़े नहीं गए हैं। इसको 
लेकर कांग्रेस नेता जयराम रमेश ने 
कहा कि सरकार की प्राथमिकता 
आतंकवादियों को पकड़ने की होनी 
चाहिए, न कि सांसदों को दूसरे देशों 
में भेजने की। आतंकी अभी भी जम्मू-
कश्मीर में घूम रहे हैं और हमारे सभी 
सांसद दुनिया भर में। जयराम ने कहा 
कि मुझे सूत्रों से पता चला है कि 
पहलगाम हमले के आतंकवादी पिछले 
18 महीनों में तीन अन्य आतंकवादी 
हमलों के लिए जिम्मेदार हैं। उधर 
जम्मू-कश्मीर में किश्तवाड़ के 
सिंहपोरा और छतरू इलाके में गुरुवार 
सुबह सुरक्षाबलों और आतंकियों की 
मुठभेड़ हुई। दोनों और से फायरिंग 
हुई, जिसमें सेना का जवान घायल 
हुआ था। इलाज के दौरान जवान 

की मौत हो गई। इन दोनों इलाकों में 
आतंकियों की तलाश जारी है।

 जेडीयू सांसद संजय कुमार झा 
के नेतृत्व में सर्वदलीय डेलिगेशन 
आज से 24 मई तक जापान की 
यात्रा पर है। डेलिगेशन ने जापान 
के विदेश मंत्री ताकेशी इवाया से 
मुलाकात की। सबसे पहले ताकेशी 
इवाया ने पहलगाम आतंकी हमले 
के पीड़ितों के प्रति हार्दिक संवेदना 
व्यक्त की और हमले में घायल हुए 
लोगों के प्रति अपनी सहानुभूति व्यक्त 
की। उन्होंने कहा कि आतंकवाद को 
किसी भी रूप में उचित नहीं ठहराया 
जा सकता है।

‘पहलगाम के हमलावर जम्मू-कश्मीर 
में घूम रहे, हमारे सांसद दुनियाभर में’

चंडीगढ़ : चंडीगढ़ स्थित पंजाब एंड हरियाणा हाईकोर्ट को गुरुवार को 
बम से उड़ाने की धमकी मिली। यह धमकी सुबह साढ़े 11 बजे मेल भेजकर 
दी गई थी। इसके तुरंत बाद कोर्ट रूम खाली करा लिए गए। वहीं वकील भी 
चैंबर से बाहर निकल आए। इसके बाद चंडीगढ़ पुलिस की 
टीमें जांच के लिए पहुंची। करीब ढाई घंटे तक बम और डॉग 
स्क्वायड से खाली किए हाईकोर्ट परिसर की जांच कराई गई। 
जांच के दौरान एडवाइजरी जारी की गई थी कि अगर कहीं 
भी किसी को कोई संदिग्ध चीज दिखे तो उसके बारे में तुरंत 
सूचना दें। कोर्ट की कार्यवाही भी 2 बजे तक स्थगित कर दी 

गई थी। हालांकि पूरी जांच के दौरान कोई संदिग्ध वस्तु नहीं मिली है। इसके 
बाद 2 बजे हाईकोर्ट का मुख्य गेट खोल दिया गया और सभी वकील अंदर 
जाते हुए नजर आए।

वॉशिंगटन डीसी : अमेरिका 
की राजधानी वॉशिंगटन डीसी 
में इजराइली दूतावास के दो 
कर्मचारियों की गोली मारकर हत्या 
कर दी गई। यह घटना बुधवार 
रात करीब 9 बजकर 5 मिनट 
(भारतीय समय के मुताबिक 
गुरुवार सुबह 6 बजकर 35 मिनट) पर यहूदी म्यूजियम के 
बाहर हुई। टाइम्स ऑफ इजराइल के मुताबिक अपराधी ने ‘फ्री 
फिलिस्तीन’ का नारा लगाकर दोनों को नजदीक से गोली मारी 
है। मृतकों में एक पुरुष और एक महिला शामिल हैं। घटना के 
वक्त दोनों कर्मचारी कैपिटल यहूदी म्यूजियम से बाहर निकल 
रहे थे। इजराइली दूतावास ने प्रवक्ता ने कहा कि दोनों ने हाल 
ही में सगाई की थी और जल्द ही शादी करने वाले थे। पुलिस 
ने आरोपी को गिरफ्तार कर लिया है। उसकी पहचान एलियास 
रॉड्रिगेज के रूप में हुई है। उसकी उम्र 30 साल है। वह शिकागो 
का रहने वाला है। गिरफ्तारी के दौरान वह फिलिस्तीन को 
आजाद करने के नारे लगा रहा था। पुलिस प्रमुख पामेला स्मिथ 
ने कहा कि गोलीबारी से पहले एक संदिग्ध को म्यूजियम के 
बाहर घूमते हुए देखा गया था। उसने बाहर निकलते चार लोगों 
के एक ग्रुप पर गोलियां चलाईं, जिसमें एक पुरुष और एक 
महिला की मौत हो गई। 

अमेरिका में इजराइली दूतावास 
के 2 स्टाफ की हत्या

नई दिल्ली : मौसम विभाग ने 
राजस्थान, मध्य प्रदेश समेत देश के 
31 राज्यों और केंद्र शासित प्रदेशों में 
आज आंधी-बारिश का अलर्ट जारी 
किया है। यहां हल्की से भारी बारिश 
तक हो सकती है। हालांकि इन राज्यों 
के कुछ हिस्सों में तेज गर्मी का भी 
अलर्ट है। उधर, उत्तर प्रदेश में 
बुधवार शाम मेरठ, आगरा समेत 20 
जिलों में तेज आंधी के साथ बारिश 
हुई। इन जिलों में बिजली, पेड़ और 
दीवार गिरने से 45 की मौत हो गई। 

फिरोजाबाद में आंधी से उड़कर आई 
टीनशेड से महिला की गर्दन कट गई। 
39 जिलों में आज बारिश का अलर्ट 
है। छत्तीसगढ़ में बुधवार को बिजली 
गिरने से 4 लोगों की मौत हो गई। 
दिल्ली-एनसीआर में बुधवार शाम 
करीब 8 बजे तेज आंधी-तूफान के 
साथ जोरदार बारिश हुई और कुछ 
जगहों पर ओले भी गिरे। तेज आंधी के 
कारण कई जगहों पर पेड़ और बिजली 
के खंभे तक गिर गए, जिस वजह से 
रास्ते जाम हो गए। 

बदायूं : यूपी के बदायूं में तेज 
आंधी से मेंथा फैक्ट्री की चिमनी गिरने 
से आग लग गई। पलभर में आग ने 
विकराल रूप ले लिया। फिर वहां 
रखे नाइट्रोजन सिलेंडर फटने लगे। 
एक-एक करके करीब 100 सिलेंडर 
फटे। फैक्ट्री के लोहे के टावर मोम 
की तरह पिघलकर गिरने लगे। धमाकों 
से गांव के लोगों में दहशत फैल गई। 
लोग बाइक और कार से अपने-अपने 
परिवार को लेकर भाग गए। जिस वक्त 

घटना हुई, उस समय फैक्ट्री में 200 
से ज्यादा मजदूर काम कर रहे थे। सभी 
ने भागकर जान बचाई। एक मजदूर का 
पता नहीं चला है। आग इतनी भयावह 
थी कि 60 फीट ऊपर तक लपटें उठती 
रहीं। 3 किमी दूर से धुएं का गुबार 
दिखाई पड़ रहा था। रात साढ़े 10 बजे 
से लगी आग पर अब तक काबू नहीं 
पाया जा सका है।  सिर्फ 60 फीसदी 
आग बुझी है। 100 से ज्यादा फायर 
ब्रिगेड कर्मी आग बुझाने में लगे हैं।

यूपी में आंधी-बारिश से 45 लोगों की मौत

पंजाब एंड हरियाणा हाईकोर्ट को बम से उड़ाने की धमकी 

बदायूं की फैक्ट्री में 100 धमाके, गांव छोड़कर भागे लोग

कहा-अब मोदी की नसों में खून 
नहीं, गर्म सिंदूर बह रहा 

बीकानेर : ऑपरेशन सिंदूर के बाद 
प्रधानमंत्री नरेंद्र मोदी पहली बार बीकानेर आए। 
जिला मुख्यालय से 22 किमी दूर देशनोक के 
पलाना में हुई सभा में पीएम मोदी ने साफ कर 
दिया कि पाकिस्तान की हर हरकत का करारा 
जवाब दिया जाएगा। भारतीयों की जान से खेलने 
वालों को कतई बख्शा नहीं जाएगा। एटम बम 
की गीदड़ भभकियों से भारत डरने वाला नहीं 
है। हिंदुस्तान का लहू बहाने वालों को कतरे-
कतरे का हिसाब चुकाना पड़ेगा। इससे पहले 
प्रधानमंत्री मोदी ने पाकिस्तान की सीमा के 

नजदीक देशनोक से देश के 103 रेलवे स्टेशनों 
का उद्घाटन किया। बीकानेर-बांद्रा ट्रेन को हरी 
झंडी दिखाई। इसके साथ ही 26 हजार करोड़ 
रुपए के अन्य विकास कार्यों का शिलान्यास और 
उद्घाटन भी किया।

बीकानेर के नाल एयरबेस से मोदी सीधे 
करणी माता के मंदिर गए और पूजा-अर्चना की। 
यहां से पलाना गांव में जनसभा करने पहुंचे।   
मोदी ने कहा कि 22 अप्रैल को आतंकवादियों 
ने धर्म पूछकर हमारी बहनों का सिंदूर उजाड़ा 
था। गोलियां पहलगाम में चली थीं, उन गोलियों 
से 140 करोड़ देशवासियों का सीना छलनी हुआ 
था। तीनों सेनाओं को खुली छूट दे दी थी और 
तीनों सेनाओं ने पाकिस्तान को घुटने टेकने पर 
मजबूर कर दिया। पहलगाम हमले के जवाब में 
हमने 22 मिनट में आतंकियों के 9 सबसे बड़े 
ठिकाने तबाह किए। दुनिया ने देखा कि जब सिंदूर 
बारूद बन जाता है तो नतीजा क्या होता है? पांच 
साल पहले बालाकोट में देश ने एयरस्ट्राइक की 

थी। उसके बाद मेरी पहली जनसभा राजस्थान में 
हुई थी। वीर भूमि का ही ये तप है कि ऐसा संयोग 
फिर बना कि ऑपरेशन सिंदूर के बाद बीकानेर में 
सभा हो रही है।  पाकिस्तान भारत से कभी सीधी 
लड़ाई नहीं जीत सकता। इसलिए आतंकवाद को 
भारत के खिलाफ हथियार बनाया है। पाकिस्तान 
एक बात भूल गया कि अब मां भारती का सेवक 
मोदी यहां सीना तानकर खड़ा है। मोदी का दिमाग 
ठंडा है, ठंडा रहता है, लेकिन मोदी का लहू गर्म 
है। अब तो माेदी की नसों में लहू नहीं, गर्म सिंदूर 
बह रहा है। भारत ने साफ कर दिया है कि हर 
आतंकी हमले की पाकिस्तान को भारी कीमत 
चुकानी पड़ेगी। यह कीमत पाकिस्तान की सेना 
और पाकिस्तान की अर्थव्यवस्था चुकाएगी।  

पाकिस्तान को घुटनों पर लाई हमारी सेना : मोदी वक्फ कानून पर सुप्रीम कोर्ट ने फैसला सुरक्षित रखा

सुप्रीम कोर्ट बोला-ईडी 
हद पार कर रही

नई दिल्ली : सुप्रीम कोर्ट 
ने गुरुवार को कहा कि प्रवर्तन 
निदेशालय ने सारी हदें पार कर 
दी हैं। वह देश के संघीय ढांचे 
का उल्लंघन कर रही है। कोर्ट ने 
तमिलनाडु स्टेट मार्केटिंग कार्पोरेशन  
और तमिलनाडु सरकार की याचिका 
पर सुनवाई के दौरान यह टिप्पणी 
की। कार्पोरेशन पर मनी लॉन्ड्रिंग के 
आरोप लगे थे। इसमें कहा गया था 
कि कार्पोरेशन ने शराब दुकान के 
लाइसेंस बांटने में भ्रष्टाचार किया। 
ईडी इसी की जांच कर रही थी। 
अब सुप्रीम कोर्ट ने जांच पर रोक 
लगा दी है। अदालत ने एजेंसी को 
जांच और छापेमारी रोकने का भी 
निर्देश दिया है। मामले की सुनवाई 
सीजेआई बीआर गवई और जस्टिस 
एजी मसीह की बेंच कर रही थी। 
सुप्रीम कोर्ट के आदेश का डीएमके 
ने स्वागत किया। कहा कि नरेंद्र 
मोदी जब से प्रधानमंत्री (2014 
में) बने हैं, तब से वे एजेंसी का 
इस्तेमाल गैर-भाजपा शासित राज्यों 
के खिलाफ कर रहे हैं।

नई दिल्ली : सुप्रीम कोर्ट ने गुरुवार को वक्फ (संशोधन) अधिनियम की वैधता को चुनौती देने वाली याचिकाओं पर सुनवाई 
के बाद तीन मुद्दों पर अपना अंतरिम आदेश सुरक्षित रख लिया है। इन मुद्दों कोर्ट द्वारा वक्फ घोषित संपत्तियों को डिनोटिफाइ 
करना, वक्फ-बाय-यूजर या वक्फ बाय डीड शामिल है। फैसला सुरक्षित रखने से पहले सीजेआई बीआर गवई और जस्टिस 
अगस्टीन जॉर्ज मसीह की बेंच ने लगातार तीन दिनों तक वक्फ कानून का विरोध करने वाले याचिकाकर्ताओं के वकील कपिल 
सिब्बल, राजीव धवन, अभिषेक सिंघवी और सरकार की तरफ से सॉलिसिटर जनरल तुषार मेहता की दलीलें सुनीं।

परिवार को 1 करोड़ 
रुपए और एक सदस्य को 
सरकारी नौकरी की मांग

स्वर्णभूमि टाइम्स न्यूज, 
लुधियाना (गौरव पब्बी) : नशे 
के खिलाफ मुहिम का जनाजा एक 
बार फिर उस समय देखने को मिला 
जब शराब पीने के बाद 3 दोस्तों की 
लाशें सिविल अस्पताल में लाई गईं। 
यह शब्द पश्चिमी विधानसभा क्षेत्र के 
उपचुनाव के लिए शिरोमणि अकाली 
दल के उम्मीदवार एडवोकेट परोपकार 
सिंह घुम्मन ने देर रात सिविल 
अस्पताल में मृतकों के परिवारों से 
बातचीत करने के बाद व्यक्त किए। 
एडवोकेट घुम्मन ने कहा कि कांग्रेस 
सरकार के दौरान भगवंत मान नशे से 
होने वाली मौतों के दौरान नारे लगाते 
थे कि ये मौतें नशे से नहीं, बल्कि 

हत्या से हुई हैं और दोषियों के खिलाफ 
धारा 302 के तहत मामला दर्ज किया 
जाना चाहिए। एडवोकेट घुम्मन ने 
कहा कि आज पंजाब के लोग अपने 
किए पर पछता रहे हैं। मान सरकार 
की ओर से शुरू किए गए ड्रग्स के 
विरुद्ध युद्ध अभियान ड्रग तस्करों के 
बजाय आम लोगों पर बोझ साबित हो 
रहा है, जिनकी ईंट और सीमेंट की 
चादरों से बनी झुग्गियां ध्वस्त की जा 
रही हैं। उन्होंने कहा कि भगवंत मान 
सरकार पंजाब को उन लोगों के हाथों 
में बेच रही है जो दिल्ली में सत्ता में 

रहते हुए सलाखों के पीछे अपनी सजा 
काट चुके हैं। उन्होंने यह भी कहा कि 
यह लाशों के विरुद्ध लाशों की लड़ाई 
नहीं है, बल्कि न्याय के लिए लड़ाई 
लड़ी जानी चाहिए।

 उन्होंने कहा कि आम आदमी 
पार्टी के प्रतिनिधि दुख व्यक्त करने की 
बजाय राजनीति करने को प्राथमिकता 
दे रहे हैं। एडवोकेट घुम्मन ने न्यायिक 
जांच की मांग की, साथ ही मृतक के 
परिजनों को एक-एक करोड़ रुपये तथा 
परिवार के एक सदस्य को सरकारी 
नौकरी देने की मांग की। उन्होंने जांच 
करने वाले डॉक्टरों को भी चेतावनी 
दी कि उनके द्वारा की गई किसी भी 
गलत जांच को अदालत में चुनौती दी 
जाएगी और जब तक परिवार को पूरा 
न्याय नहीं मिल जाता, तब तक कानूनी 
लड़ाई लड़ी जाएगी। आवश्यक हुआ 
तो धरना-प्रदर्शन भी किया जाएगा।  

शराब से 3 लोगों की मौत पर एडवोकेट घुम्मन 
ने उठाया सवाल, न्यायिक जांच की मांग की

स्वर्णभूमि टाइम्स न्यूज, लुधियाना 
(संजय अरोड़ा) : राज्यसभा सांसद संजीव 
अरोड़ा ने बुधवार को दयानंद मेडिकल कॉलेज 
एवं अस्पताल (डीएमसीएच) में चल रही 
सॉफ्ट स्किल पहल ‘कम्यूनिकेटएक्स’ के तहत 
आयोजित ‘दिल से’ नामक विशेष सत्र की 
अध्यक्षता की।

डीएमसीएच मैनेजिंग सोसाइटी के उपाध्यक्ष 
अरोड़ा ने सभा को संबोधित किया और नर्सिंग 
स्टाफ, वार्ड बॉयज़, सुरक्षा कर्मियों, क्लीनिकल 
स्टाफ और डॉक्टरों की महत्वपूर्ण भूमिका पर 
जोर दिया। उन्होंने जोर देकर कहा कि मरीज 
की संतुष्टि और रिकवरी के लिए सभी स्टाफ 
सदस्यों के बीच समन्वय और विनम्रता जरूरी 
है। उन्होंने अस्पताल में गुणवत्तापूर्ण स्वास्थ्य 
सेवा में नर्सिंग स्टाफ, वार्ड बॉयज़, सुरक्षा 
कर्मियों और चतुर्थ श्रेणी कर्मचारियों की भूमिका 
की सराहना की। स्टाफ को पेशेवर बने रहने 
के लिए प्रोत्साहित करते हुए सांसद अरोड़ा ने 
सलाह दी कि व्यक्तिगत चिंताओं को घर पर 
ही छोड़ दें। हर मरीज के साथ ऐसे पेश आएं 
जैसे कि वह आपके परिवार का सदस्य हो। यह 
दृष्टिकोण एक उपचारात्मक स्पर्श प्रदान करता है 
जो रिकवरी को गति देता है। अरोड़ा ने कहा कि 

उन्होंने पिछले तीन वर्षों में ‘दिल से’ पहल को 
पूरे जोश के साथ आगे बढ़ाया है। अपने योगदान 
पर प्रकाश डालते हुए उन्होंने हलवारा हवाई अड्डे 
के विकास, सिविल अस्पताल और ईएसआई 
अस्पताल के अपग्रेडेशन और एलिवेटेड रोड 
परियोजना जैसी प्रमुख परियोजनाओं का संक्षेप 
में उल्लेख किया-ये सभी बिना किसी बदले की 
उम्मीद के किए गए।

एक महत्वपूर्ण घोषणा में सांसद अरोड़ा ने 
नर्सिंग, सुरक्षा और वार्ड श्रेणियों के उत्कृष्ट 
कर्मचारियों को सम्मानित करने के लिए 

डीएमसीएच को सालाना 5 लाख रुपये देने 
की प्रतिबद्धता जताई। उन्होंने सत्र की बेहतरीन 
मेजबानी के लिए गौरी की भी सराहना की। 
डीएमसीएच के प्रिंसिपल डॉ. जीएस वांडर और 
प्रबंध सोसायटी के सचिव बिपिन गुप्ता ने अरोड़ा 
के जनसेवा के प्रति समर्पण और संस्थान के 
लिए उनके निरंतर सहयोग की सराहना की। 
कार्यक्रम में डॉ. संदीप शर्मा और मुकेश कुमार 
वर्मा भी मौजूद थे। इस अवसर पर संस्था की 
ओर से अरोड़ा को स्मृति चिन्ह देकर सम्मानित 
किया गया।

सांसद अरोड़ा ने गुणवत्तापूर्ण स्वास्थ्य सेवा में नर्सिंग स्टाफ, वार्ड बॉयज़ 
सुरक्षा कर्मियों और चतुर्थ श्रेणी कर्मचारियों की भूमिका को सराहा 

स्वर्णभूमि टाइम्स न्यूज, 
लुधियाना (संजय वशिष्ठ) : राज्य 
सभा सांसद संजीव अरोड़ा ने लुधियाना 
के हंबड़ां रोड पर भगवान महावीर जीव 
सेवा ट्रस्ट द्वारा संचालित पक्षी धाम और 
पक्षी अस्पताल का विशेष दौरा किया। 
ट्रस्ट के सदस्यों ने अरोड़ा का गर्मजोशी 
से स्वागत किया। अपने अनुभव के बारे 
में बताते हुए सांसद अरोड़ा ने कहा कि 
यह पल मन को झकझोर देने वाला है। 
थोड़ी सी सेवा से बहुत शांति मिलती 
है। अगर मौका मिले तो सभी को ऐसी 
जगहों पर जाकर प्रकृति की सेवा करनी 
चाहिए। उन्होंने आगे कहा कि आज की 
भागदौड़ भरी दुनिया में लोग अक्सर 
प्रकृति के साथ सह-अस्तित्व के महत्व 
को नजरअंदाज कर देते हैं। उन्होंने इस 
बात पर जोर दिया कि पक्षियों और 
पर्यावरण के प्रति दयालुता का एक 

छोटा सा कार्य भी असीम आंतरिक 
संतुष्टि और भावनात्मक कल्याण ला 
सकता है। अरोड़ा ने पक्षी धाम की 
सराहना करते हुए कहा कि यह न केवल 
पक्षियों के लिए बल्कि मानसिक शांति 
चाहने वाले लोगों के लिए भी करुणा 
और उपचार का एक स्थल है। उन्होंने 
ट्रस्ट की प्रशंसा की।

पक्षी कल्याण के क्षेत्र में भगवान 
महावीर जीव सेवा ट्रस्ट के समर्पित 
और निस्वार्थ प्रयासों की सराहना 
करते हुए अरोड़ा ने 5 लाख रुपये की 
वित्तीय सहायता की घोषणा की। उन्होंने 
ट्रस्ट को उनके नेक कार्य के निरंतर 
विस्तार को प्रोत्साहित करने के लिए 
और प्रशंसा के प्रतीक के रूप में चेक 

सौंपा। ट्रस्ट के अध्यक्ष राकेश कुमार 
जैन ने अपने पुत्र मोहित जैन के साथ 
अरोड़ा और उपस्थित सभी लोगों का 
हार्दिक आभार व्यक्त किया। उन्होंने 
आम जनता से भी संगठन से जुड़कर 
इस कार्य में सहयोग करने की अपील 
की। इस अवसर पर काव्या अरोड़ा, 
डॉ. सुलभा जिंदल, संजू धीर, विनोद 
जैन, इंदर मोहन काला, राजीव जैन, 
सतीश बजाज, विजय जैन, अनिल 
जैन, दीपक जैन, रवि गांधी, मनीष 
जैन, रिंकू जैन, राजन सिंगला, भरत 
जैन और हरदेव सिंह सहित अन्य 
लोग उपस्थित थे।  कार्यक्रम में न 
केवल प्रकृति की सेवा के महत्व पर 
प्रकाश डाला गया, बल्कि पर्यावरण 
और पक्षी कल्याण संबंधी पहलों में 
जनप्रतिनिधियों की बढ़ती जागरूकता 
और भागीदारी को भी  

सांसद अरोड़ा ने पक्षी धाम का किया दौरा, भगवान महावीर 
जीव सेवा ट्रस्ट को दी 5 लाख रुपये की वित्तीय सहायता

बीवीएम, यूएसएन में अंतर्राष्ट्रीय 
जैविक विविधता दिवस मनाया

स्वर्णभूमि टाइम्स न्यूज, लुधियाना (अनीता अरोड़ा) : भारतीय विद्या 
मंदिर, ऊधम सिंह नगर में अंतर्राष्ट्रीय जैविक विविधता दिवस उत्साह पूर्वक मनाया 
गया। इस उपलक्ष्य में छात्रों ने विभिन्न प्रकार की आकर्षक शैक्षणिक गतिविधियों में 
भाग लिया। जिसका उद्देश्य पृथ्वी पर जीवन को बनाए रखने में जैविक विविधता की 
महत्वपूर्ण भूमिका के बारे में जागरूकता को बढ़ाना था। विद्यालय की अध्यापिका 
दीपिका सहदेव ने जैविक विविधता के महत्व तथा प्रकृति संतुलन को बनाए रखने 
में इसकी भूमिका और  मानवीय गतिविधियों के कारण बढ़ रहे खतरों पर महत्वपूर्ण 
जानकारी सांझा की। इसके अतिरिक्त छठी कक्षा के छात्रों ने कोलाज निर्माण द्वारा 
विश्व भर की वनस्पतियों और जीवों की समृद्ध विविधता को प्रदर्शित किया। नन्हे- 
मुन्ने छात्रों को ऑनलाइन प्लेटफॉर्म पर चिड़ियाघर का वर्चुअल टूर करवाया गया। 
प्रधानाचार्या सीमा गुप्ता ने सभी छात्रों को प्रकृति के प्रति अपनी जिम्मेदारी को समझते 
हुए पर्यावरण के संरक्षण हेतु यथासंभव  कदम उठाने के लिए प्रोत्साहित किया। 

पशु चिकित्सालय ने स्वच्छ 
मांस उत्पादन पर प्रशिक्षण 

आयोजित किया
स्वर्णभूमि टाइम्स न्यूज, 

लुधियाना (शान) : लुधियाना स्थित 
गुरु अंगद देव पशु चिकित्सा एवं पशु 
विज्ञान विश्वविद्यालय के सेंटर फॉर वन 
हेल्थ ने स्वच्छ मांस उत्पादन प्रथाओं 
को बढ़ावा देने के लिए मीट शॉप के 
कर्मचारियों के लिए एक दिवसीय 
प्रशिक्षण कार्यक्रम आयोजित किया। 
यह प्रशिक्षण एक चल रही संस्थागत 
परियोजना के तहत आयोजित किया गया 
था और इसमें लुधियाना जिले के विभिन्न 
क्षेत्रों का प्रतिनिधित्व करने वाले 25 मीट 
शॉप कर्मचारियों की सक्रिय भागीदारी 
देखी गई। प्रतिभागियों का स्वागत सेंटर 
फॉर वन हेल्थ के निदेशक डॉ. जसबीर 
सिंह बेदी ने किया, जिन्होंने उपभोक्ताओं 
के लिए सुरक्षित, पौष्टिक और 
स्वच्छतापूर्वक उत्पादित मांस सुनिश्चित 
करने में मीट शॉप के कर्मचारियों की 
महत्वपूर्ण भूमिका पर जोर दिया। डॉ. 
जय प्रकाश यादव ने आयोजन सचिव 
के रूप में कार्य किया और प्रशिक्षण 
गतिविधियों का अवलोकन प्रदान किया। 

स्वर्णभूमि टाइम्स न्यूज, 
लुधियाना (सुरेश) : नाजायज़ 
निर्माणों के खिलाफ़ कार्रवाई करते 
हुए नगर निगम बी ज़ोन द्वारा फोकल 
प्वाइंट स्थित दुर्गा कालोनी रोड पर 
एक नाजायज़ लेबर क्वार्टर की 
इमारत को गिराया गया। नगर निगम 
ज़ोन बी बिल्डिंग ब्रांच के संबंधित 
अधिकारियों ने बताया कि नगर 
निगम को नाजायज़ निर्माण खिलाफ़ 
शिकायत मिली थी। शिकायत पर 
कारवाई करते हुए नाजायज़ निर्माण 

अधीन इमारत को गिराया गया है। 
नगर निगम अधिकारियों ने बताया कि 
निगम कमिश्नर आदित्य डेचलवाल 
के दिशा निर्देशों पर नाजायज़ 
निर्माणों खिलाफ़ कारवाई जारी हैं। 
अधिकारियों ने बताया कि नाजायज़ 
निर्माणों के खिलाफ़ नगर निगम की 
मुहिम आने वाले दिनों में भी जारी 
रहेगी। सूत्रों से मिली जानकारी के 
अनुसार नगर निगम अधिकारियों को 
नाजायज़ निर्माण पर कारवाई करने में 
परेशानी का सामना भी करना पड़ा।

नाजायज़ निर्माण अधीन बनने वाली इमारत को नगर निगम ने गिराया

HAWKINS CONTURA BLACK & OTHER COLOUR PRESSURE COOKER 
The Hawkins Contura Black & other models have all the features and benefits of the Hawkins Contura Pressure Cooker in a hard anodised body and stainless steel lid. The beautiful, 

durable black finish given by 60 microns thick hard anodising has two benefits. It makes the pressure cooker absorb heat faster making it more energy-efficient. And the pressure cooker 
stays looking new for years. Recommended for use on gas stoves.   

461, MEENA BAZAR LUDHIANA M: 98153-37400, 95018-46779NATH LIGHT HOUSE 

Hard Anodising was first developed by Russian Scientist 
to produce a metal surface tough enough for space travel. 
The same technology is now used to make the most advanced 
Pressure Cooker. Through a process of electrolysis at sub-
zero temperature using a high intensity electric current, a 60 
micron thick layer of aluminium oxide (AI2O3) is formed 
molecule by molecule as an integral part of pure, virgin 
aluminium. This process is called Hard Anodising. It produce 
a tough surface with wonderful properties for cooking.      

>Thermal-efficient: heats fast   and evenly 
>Not spoilt by high heat
>2.4 times harder than steel 
>Non-toxic, non-staining, non-reactive 

with foods
>Will not pit, tarnish or corrode 
>Stays looking new for years  

What is Hard Anodising?

चंडीगढ़ : पंजाब में पटियाला जिले के 8 गांव मोहाली 
जिले में शामिल हों किए गए है। सरकार की तरफ से इस 
बारे में नोटिफिकेशन जारी दी। इन गांवों के मोहाली में आते 
ही जहां लोगों को बेहतर सुविधाएं मिलेंगी। साथ ही उनकी 
जमीन की कीमत में भी बढ़ौतरी होगी। इस संबंध में पंजाब 
विधानसभा में पिछले दिनों प्रस्ताव पास किया गया था। 
मोहाली में पटियाला के जिन गांवों को शामिल किया गया 

है, उनमें माणकपुर, खेड़ा गंजू, ऊरना, चंगेरा, ऊचा खेड़ा, 
गुरदितपुरा, हदितपुरा और लहला गांव शामिल हैं। इन गांवों 
को मोहाली में शामिल करने की मांग काफी समय से चल 
रही थी। इसके बाद पंजाब के भूमि रिकॉर्ड निदेशक को 
कपूरथला में शामिल करने के संबंध में एक पत्र लिखा गया 
था। इन गांवों में माणकपुर, खेड़ा गंजू, ऊरना, चंगेरा, ऊचा 
खेड़ा, गुरदितपुरा, हदितपुरा और लहला गांव शामिल थे।

स्वर्णभूमि टाइम्स न्यूज, सोनीपत (जयबीर सिंह) 
: पूर्व विधायक व राष्ट्रीय लोकदल के प्रदेशाध्यक्ष जगजीत 
सांगवान ने कहा कि पूर्व प्रधानमंत्री स्व. चौधरी चरण सिंह एक 
मात्र किसानों के मसीहा हुए हैं। उन्होंने केवल किसानो के लिए ही 
नही देश के हर गरीब, मजदूर व कमेरे वर्ग के हितो की रक्षा हेतु 
अनेकों कार्य कार्य किये। पत्रकारो से बातचीत में उन्होंने बताया 
कि 29 मई को सोनीपत के इवान गार्डन में भारत रत्न स्व. 
चौधरी चरण सिंह की पुण्य तिथि को सामाजिक समरसता दिवस 
के रूप मे मनाया जाएगा जिसमें लाखों लोग अपने मसीहा को 

श्रद्धांजलि देने 
पहुंचेंगे। इस 
कार्यक्रम के 
संयोजक नरेंद्र 
छिक्कारा होंगे 
जोकि शिवसेना 

शिंदे ग्रुप के प्रदेश प्रभारी भी रह चुके हैं। नरेंद्र छिक्कारा ने 
राष्ट्रीय लोकदल की सक्रिय सदस्यता ले ली है।कार्यक्रम में 
राष्ट्रीय लोकदल के राष्ट्रीय अध्यक्ष व केंद्रिय मंत्री जयंत चौधरी 

बतौर मख्यातिथी जनसभा को संबोधित करेंगे।
राष्ट्रीय लोकदल की राष्ट्रीय प्रवक्ता व महिला प्रकोष्ट 

की राष्ट्रीय उपाध्यक्ष नीशा चौधरी ने कहा कि चौधरी चरण 
सिंह किसानों के मसीहा थे।उन्होंने कहा कि चौधरी चरण सिंह 
की नीतियों के कारण ही किसान मजबूत स्थिति में है। उन्होंने 
कहा कि 29 मई को चौधरी चरणसिंह की पुण्य तिथि पर नरेंद्र 
छिक्कारा द्वारा आयोजित सामाजिक समरसता कार्यक्रम में 
महिलाएं बढ़ चढ़कर भाग लेंगी । इस दौरान विरेन्द्र मलिक, 
संदीप खत्री, बाली शर्मा आदि भी मौजूद रहे।

चौधरी चरण सिंह की पुण्य तिथि पर सोनीपत में उमड़ेगा जनसैलाब 

स्वर्णभूमि टाइम्स न्यूज, 
कुरुक्षेत्र (एकता दुग्गल) : जल 
जीवन मिशन के अंतर्गत ‘एक पेड़ 
मां के नाम’ अभियान का आयोजन 
किया गया। कार्यक्रम में अमृत मित्र 
महिलाओं सहित अनेक विभागीय 
अधिकारियों और स्वयं सहायता 
समूहों ने भाग लिया। जन स्वास्थ्य 
अभियांत्रिकी विभाग मंडल नं. 1 
पानीपत से कार्यकारी अभियंता 
करण बहल, जिला सलाहकार डॉ 
सतविंदर टाया, जूनियर इंजीनियर 
सर्वजीत, बीआरसी रोशन लाल  
तथा राष्ट्रीय शहरी आजीविका मिशन 
से एसएमआईडी सोनिया कालडा 
मौजूद रही। जय मां व पूजा स्वयं 
सहायता समूह की महिलाओं ने इस 
अभियान में सहभागिता की। कार्यक्रम 
के तहत पानीपत शहर में गवर्नमेंट 
सीनियर सेकेंडरी स्कूल मॉडल टाउन 
व जिला जल परीक्षण प्रयोगशाला 
स्थलों का दौरा किया गया। उक्त 
जगह पर पौधारोपण के लिए पर्याप्त 

स्थान और अनुकूल परिस्थितियां 
मौजूद हैं। पर्यावरण अनुकूलता और 
पर्याप्त जगह को ध्यान में रखते हुए 
पौधे लगाने का निर्णय लिया गया। 
कार्यकारी अभियंता ने बताया इस 
कार्यक्रम के तहत चयनित स्थलों 
पर पौधारोपण किया जाएगा, जिससे 
शहर में हरित क्षेत्र को बढ़ावा मिलेगा। 
महिलाओं को पेड़ों के पारिस्थितिक 
महत्व, ग्रीन हाउस गैसों में कमी, 
और जल संरक्षण में पेड़ों की 
भूमिका के प्रति जागरूक किया गया। 
विभागीय अधिकारियों और स्वयं 
सहायता समूहों की सहभागिता से 

कार्यक्रम में जनसहयोग की भावना 
स्पष्ट रूप से झलकी। इस अभियान 
से शहर में हरित क्षेत्र को बढ़ाने 
की दिशा में महिलाओं की सक्रिय 
भागीदारी सुनिश्चित हुई है। सभी 
उपस्थित महिलाओं ने भारत सरकार 
और हरियाणा सरकार की इस पहल 
की प्रशंसा करते हुए भविष्य में भी 
सहयोग का आश्वासन दिया। इस 
मौके पर जय मां सेल्फ हेल्प ग्रुप 
से वर्षा पांचाल, मंजू, निधि, शालू, 
पूजा समय सहायता समूह से रानी, 
कोमल, सलोनी व रुबी मुख्य रूप 
से मौजूद रही।

महिलाओं ने पर्यावरण संरक्षण में दिखाई रुचि : करण बहल

पटियाला जिले के 8 गांव मोहाली में शामिल

27वीं राज्य स्तरीय वुशू 
चैंपियनशिप में शमिल होंगी 

प्रसिद्ध हस्तियां : राजीव
स्वर्णभूमि टाइम्स न्यूज, 

कपूरथला (दलजीत अजनोहा) : 
युवा खेल भलाई बोर्ड की एक विशेष 
मीटिंग का आयोजन सचिव परमजीत 
सिंह और  महासचिव गुरचरण सिंह 
की अगुवाई में फाइटर स्पोर्ट्स जोन 
करतारपुर रोड कपूरथला में किया 
गया। इस मीटिंग में महासचिव 
गुरचरण सिंह ने मीटिंग में शमिल सभी 
मैंबरों को बताया कि कपूरथला में 
27वीं राज्य स्तरीय वुशू चैंपियनशिप 
30, 31 मई 1 जून 2025 को श्री 
सनातन धर्म सभा में  होने जा रही है। 
इस चैंपियनशिप में 22 जिलों के वुशू 
खिलाड़ी भाग ले गए। उन्होंने बताया 
की चैंपियनशिप में भाग लेने वाले 
खिलाडियों के लिए उच्च प्रबन्ध की 
व्यवस्था की जाएगी ताकि खिलाड़ियों 
को कोई मुश्किल न हो। मीटिंग में 
युवा खेल भलाई बोर्ड एंवम जिला 
वुशू ऐसोसिऐशन आफ कपूरथला 
के प्रधान राजीव वालिया ने कहा 
कि कपूरथला में यह जो चैंपियनशिप 
होने जा रही है उस चैंपियनशिप की  
तैयारियां बहुत जोरों शोरों से हो रही 
है। इस चैंपियनशिप में बोर्ड के सभी 
मैंबर अपना पूरा पूरा सहयोग दें रहे हैं। 

पद्म श्री डॉ. रतन सिंह 
जग्गी का देहांत 

पटियाला : पद्म श्री साहित्यकार 
डॉ. रतन सिंह जग्गी का वीरवार को  
देहांत हो गया है। उन्होंने पटियाला 
के सद्भावना अस्पताल में आखिरी 
सांस ली। वह 98 साल के थे। वह 
कुछ समय से अस्वस्थ चल रहे थे। 
उनका संस्कार 23 मई को पटियाला 
होगा। उन्होंने साहित्यिक क्षेत्र अपनी 
अनमोल रचनाओं का एक समृद्ध 
धरोहर छोड़ा है, जो भविष्य की पीढ़ियों 
के लिए हमेशा प्रेरणा का स्रोत बनी 
रहेगी। उनके परिवार में उनकी पत्नी 
डॉ. गुरशरण कौर जग्गी (सेवानिवृत्त 
प्राचार्य) और पुत्र मलविंदर सिंह 
जग्गी (सेवानिवृत्त आईएएस) हैं।

ऑपरेशन सिंदूर पर कमेंट करने वाला प्रोफेसर रिहा
सोनीपत : सेना के ऑपरेशन सिंदूर को लेकर सोशल मीडिया पर पोस्ट 

करने वाले हरियाणा की अशोका यूनिवर्सिटी के एसोसिएट प्रोफेसर अली 
खान महमूदाबाद को रिहा कर दिया गया। एक दिन पहले सुप्रीम कोर्ट से 
प्रोफेसर को सशर्त जमानत मिली थी। गुरुवार को करीब 4 बजे उनके वकील 
कागजात लेकर सोनीपत जेल में जमा करने गए। उसके बाद उन्हें इंतजार 
करने के लिए कहा गया। 4:56 पर अली खान को जेल से बाहर निकाला 
गया और फिर उत्तर प्रदेश नंबर की कार में बैठाकर ले जाया गया। प्रोफेसर 
को जिस कार में ले जाया गया, उसके आगे-पीछे 2 गाड़ियां चल रही थीं। 
इस दौरान सोनीपत बस स्टैंड के पास देवीलाल चौक पर आगे चल रही गाड़ी 
ने स्कूटी सवार को टक्कर मार दी, जिसमें स्कूटी सवार महिला बाल-बाल 
बच गई।

rRdky enn vkSj loksZÙke vkikrdkyhu lsok,¡
QksfVZl g‚fLiVy] yqf/k;kuk esa

0161 5222 2220161 5222 333

bejtsalh esa igys 60 feuV vkids thou ds fy, lcls egRoiw.kZ le; gS & rqjar gkWfLiVy igq¡ps aA

24x7 rRdky
fpfdRlk

fpfdRlk ds gj {ks= 
esa fo'ks"kKksa dh Vhe

mUur
rduhd

vR;k/kqfud
lqfo/kk,a

eq[; fo'ks"krk,a

dkfMZ;d bejtsalh 

esa 90 feuV dk 
Mksj&Vw&cywu Vkbe

czsu LVªksd ds le; 
xksYMu v‚oj ds vanj 

mi;qDr mipkj

VªkWek vkSj lM+d nq?kZVukvksa 
dh vkikr fLFkfr ds fy, 

ges'kk rS;kj

isV] lkal vkSj cky fpfdRlk 
o dSalj ls lEcfU/kr O;kid 

vkikrdkyhu lsok,¡

dherh iyks a es a ge gS a ges'kk rS;kj

vkikr fLFkfr esa]

gj iy gS dherh

QksfVZl vLirky] paMhx<+ jksM] yqf/k;kuk

Fortis Hospital, Ludhiana is now Empanelled with ECHS, FCI, All Major TPA’s, Insurance Companies and Govt. PSU’s.

स्वर्णभूमि टाइम्स परिवार को 
दूसरी वर्षगांठ की हार्दिक बधाई




